
BO‘LAJAK LOGOPEDLARNI KASBIY TAYYORLASHDA 

KOMPETENSIYAVIY YONDASHUV 

Ilm-fan jadal rivojlanib borayotgan zamonaviy axborot maydonida yuqori 

malakali mutahassislarni sifatli kasbiy tayyorlash jamiyat oldida turgan dolzarb 

masalalardan biri bo‗lib qolmoqda. Ijtimoiy va madaniy muhitda sodir bo‗layotgan 

jarayonlar, jamiyatdagi o‗zgarishlar, zamonaviy inson mentalitetining sayqallanib 

borishi kadrlash tayyorlash sifatiga bo‗lgan talablarning ortishini taqozo qiladi. 

Hoziga kunda nafaqat mamlakatimizda, balki boshqa davlatlarda ham nutqiy 

hamda rivojlanishida o‗ziga hos buzilishlarga ega bo‗lgan bolalar sonining keskin 

oshishi kuzatilmoqda. Bu jarayonlar psixologlar, maxsus pedagoglar: logopedlar, 

tiflopedagoglar, surdopedagoglar va boshqa mutahassislarga bo‘lgan ehtiyojni 

ortishiga sabab bo‗ladi.  

Sanab o‗tilgan maxsus pedagogika mutaxassisliklaridan birini egallashni 

istagan inson tibbiy-pedagogik jixatdan nazariy bilimlarni o‗zlashtirgan, o‗z ustida 

muntazam ishlovchi, tanqidiy-ijodiy fikrlaydigan bir so‗z bilan aytganda kasbiy 

kompetensiyaga (kasbiy mahorat) ega bo‗lishi kerak. A.Andreevning fikricha, 

pedagogning kasbiy mahorati ―...asosan kasbiy ta‘lim darajasiga, insonning tajribasi 

va individual qobiliyatiga, maqsadli o‗zini-o‗zi rivojlantirish va mustaqil ta‘limga 

intilishiga, ishiga ijodiy va mas‘uliyatli yondashishiga qarab aniqlanadi‖ [1, 127 b.]. 

Bolalar bilan ishlash uchun bo‗lajak pedagog nazariy va amaliy bilimlarni 

to‗liq egallagan bo‗lishi kerak. O.Abdullina ta`kidlaganidek: ―Pedagogika 

oliygohlarining bitiruvchilari zamonaviy-ijtimoiy jamiyatda o‗qituvchining turli 

funksiyalarini joriy etishga, pedagogik faoliyatning barcha ko‗rinishlarida faol 

ishtirok etishga tayyor bo‗lishi kerak‖ [2,34 b.]. 

Turli ko‗rinishdagi imkoniyatlari cheklangan bolalar bilan ishlashni maqsad 

qilgan bo‗lajak mutahassis odatdagi o‗qituvchi yoki tarbiyachidan farq qiladi. 

Bunday pedagog egallashi zarur bo‗lgan bilim va ko‗nikmalar nisbatan kengroq va 

chuqurroq bo‗lib, ular rivojlanishida nuqsoni bor bolalarning xususiyatlarini 

o‗rganishga yo‗naltirilgan. O‗z kasbining еtuk mutahassisi bo‗lish uchun ta‘limning 

ko‗p bosqichli yo‗lini bosib o‗tish talab etiladi. Umumiy o‗rta ta‘limni tamomlab, 

universitetga kelgan talabalar tanlagan kasblari haqida umumiy tasavvurga, 

amaliyotda qo‗llanadigan ma‘lum miqdordagi nazariy bilimlarga ega bo‗ladilar. 

Bo‗lajak logopedlar ta‘lim olish davomida turli bilim va ko‗nikmalarning tizimli 

―zanjir‖ini o‗zlashtirishlari lozim bo‗lib, bu ularga kelgusida bolalar bilan ishlashda 

yordam beradi. Bitiruvchilar bo‗lajak o‗qituvchi-logopedlarni tayyorlashda muhim 

bo‗lgan umummadaniy, umumpedagogik va kasbiy mahoratlarni egallashlari shart. 

Fan va texnika jadal rivojlanib borayotgan zamonaviy dunyoda nutqida kamchiligi 

bor bolalar bilan korreksion pedagogik ta‘lim jarayonini innovatsion texnologiyalar 

asosida noan`anaviy tarzda tashkil etish davr talabidir. Bu esa o‗z navbatida maxsus 

pedagogika fakulteti talabalarida bir qator sifatlarni shakllantirishni talab etadi.  

Zamonaviy sharoitda mutaxassislarni tayyorlashning modernizatsiyalashgan 

yo‗nalishlaridan biri bu pedagogika oliygohlaridagi ta‘lim doirasiga kompetentli 

yondashuvni kiritish bo‗lib, bunda ta‘lim mazmunida jamiyatning nazariy va amaliy 

masalalari aks ettirilgan, ta‘limning ma‘lum maqsad va vazifalari ko‗rinishida 

namoyon bo‗ladigan kompetensiyaviy tizimni ko‗rish mumkin. 

Hozirgi kunda kompetentli yondashuv g‗oyasi ta‘limning yaxlit yo‗nalishlari 

va maqsadlarining o‗rin almashishlari belgisi sifatida, ta‘lim tarkibiga bo‗lgan ochiq 

buyurtma g‗oyasi sifatida o‗rganilmoqda. 

Kompetensiyaviy yondashuv o‗zida bilimlarni muntazam yangilab borishni, 

kasbiy vazifalarni еchish uchun esa – ma‘lum bir vaziyatlarda qo‗llash mumkin 

bo‗lgan yangi axborotlarni egallashni oladi. 

Kompetensiyaviy yondashuv zaruriyati jamiyat hayotidagi katta o‗zgarishlarda, 

jadal ijtimoiy-iqtisodiy rivojlanishda namoyon bo‗lib, bu esa professional ta‘limni 

jamiyat talablaridan kelib chiqqan holda takomillashtirishni va ta‘limning maqsadi, 

vazifalari va tarkibini aniqlashda yangicha yondashuvlarni ishlab chiqishni taqozo 

etmoqda.  

Kompetensiyaviy yondashuv O‗zbekistonda nafaqat pragmatik yo‗nalishga, 

balki yaqqol ko‗rinuvchi gumanistik yo‗nalishga ham ega. I.Zimnyayaning 

takidlashicha, u ―… agar uning tarkibidagi kompetensiyalarni ham intellektni, ham 

hissiy va ahloqiy komponentlarni o‗z ichiga oluvchi murakkab insoniy fazilatlar deb 

o‗rgansak, unda u madaniy-tarixiy, etnosotsial qadriyatlarni saqlashga yordam 

beradi‖ [3]. 

I.Zimnyaya kompetensiyaviy yondashuvni tizimli va fanlararo, o‗zida insoniy 

va faoliyat qirralarini olgan yondashuv sifatida tariflaydi, ya‘ni uning amaliy, 

pragmatik, gumanistik yo‗nalganligini alohida takidlaydi[3]. U o‗z nuqtai nazarini 

I.Blauberg va E.Yudinning metodologik tahlilning to‗rt darajasi: falsafiy, umumfanga 

doir, aniq fanga doir, metodikaga doir darajalariga ajratish haqidagi konsepsiyalari 

bilan asoslaydi. 

Kompetensiyaviy yondashuv 1960-1970 yillardan buyon o‗zining uzoq 

rivojlanish yo‗lini bosib o‗tdi. U vaqtda ―kompetensiya‖ mezoni endigina ilm-fanga 

kiritilgan va kommunikativ kompetensiya bo‗yicha tadqiqotlar boshlangan edi. Uning 

an‘anaviy uch rivojlanish bosqichi belgilangan va ularning har biri 

kompetensiya/kompetentlik mohiyatini chuqur tahlil qilishi va malakali (kompetentli) 

yondashuvning tarqalish sohalarini kengaytirishi bilan ajralib turadi. 

Ilmiy manbalarda kompetensiyaviy yondashuv quyidagicha tariflanadi: 

- ta‘lim tarkibining bir turi bo‗lib, u bilim olishga qaratilmagan, aksincha 

hayotiy muammolarni еchishning yaxlit tajribasini, asosiy funksiyalarni(ya‘ni 

ko‗pgina ijtimoiy sohalardagi), ijtimoiy rollarni, kompetensiyalarni bajarishni o‗z 

ichiga oladi; 

- ta‘limning ustivor maqsadlariga qaratilganlik: ta‘lim berish, o‗zligini anglash, 

o‗zini-o‗zi faollashtirish, ijtimoiylashtirish va individuallilikni rivojlantirish. [4] 

Ta‘limning an‘anaviy kognitiv yondashuvlaridan farqli ravishda, mazkur 

yondashuv ―talabalashtirilgan‖ bo‗lib, u moslashuvchanlik va ko‗nikuvchanlik 

prinsiplarini ta‘lim muassasalari bitiruvchilarining kompetentli yondashuviga 

almashtiradi. O‗quvchilarda ma‘lum bir turdagi kompetentlik/kompetensiyani 

shakllantirish maqsadi nuqtai nazaridan kompetentli yondashuv ta‘lim jarayonini 

tadqiq etishni, loyihalashtirishni va tashkil etishni o‗zida mujassamlashtiradi. 

Ko‗rilayotgan masalaning zamonaviyligi bilan bog‗liq holda, kompetentli 

yondashuvga V.I.Baydenko, I.A.Zimnyaya, N.V.Kuzmina, A.K.Markova, 

L.M.Mitina, B.Oskarsson, Dj.Raven, Yu.G.Tatur, G.Xalaj, A.V.Xutorskoy, 

W.Hutmacher, R.W.Whitelarning ilmiy tadqiqotlarida ko‗rishimiz mumkin. Tahlillar 

shuni ko‗rsatadiki, oliy ta‘limning kompetentli yondashuvga asoslangan o‗qitish 

tizimiga o‗tishi professional ta‘lim va mehnat bozori o‗rtasidagi nomutanosiblik 

muammosini bartaraf etilishiga olib keladi. 

O‗qituvchining kasbiy mahorati borasidagi chuqur o‗zgarishlarga bo‗lgan 

ehtiyoj bilan bog‗liq ravishda ta‘lim sifatini ko‗tarish zamonaviy bosqichdagi eng 

muhim vazifalardan biridir. Zamonaviy ta‘limni takomillashtirishning asosi sifatida 

kompetentli yondashuvni belgilash mumkin. U ta‘lim tizimidagi asosiy 

yondashuvlardan biri bo‗lib, zamonaviy ta‘lim modelini tadbiq etish mohiyatini 

aniqlaydi va oliy ta‘limni takomillashtirishning nazariy asosi hisoblanadi. 

A.Sergeev, D.Vlasov, T.Razuvaeva, T.Churekovalar kompetentli 

yondashuvning an‘anaviy va bilim beruvchi yondashuvlardan farqini mehnat bozori 

bilan ta‘limning o‗zaro mustahkam aloqasi, ta‘lim natijalarining ta‘lim jarayonidan 

tashqaridagi ahamiyati bilan, qolaversa ―ta‘lim olami‖ va ―mehnat olam‖larining 

o‗zaro kesishuvi bilan asoslaydi [5, 17 b.]. Olimlar birinchi navbatda e`tiborini 

bitiruvchining bilim, ko‗nikma va malakalarini hayotiy muammolarni boshqarish va 

еchishda foydalana olish qobiliyatiga qaratishdi. 

Kompetentli yondashuvning ta‘limdagi faoliyatli va shaxsga yo‗naltirilgan 

yondashuvlardan farqi, bizningcha, ―muammoli vaziyat‖ va ―tajriba‖ kabi 

tushunchalar bilan bog‗liq. Kompetentli yondashuv tepadan pastga qarab harakatga, 

ya‘ni muammoli vaziyatdan uni еchish uchun bilimlarni saralash va qo‗llashga 

asoslangan.  

V.Bolotov, an‘anaviy va kompetentli yondashuvlarni o‗zaro taqqoslab, 

quyidagi xulosaga keladi: ―Kompetensiyaviy ta‘lim modelining bilim beruvchi 

modeldan farqi shunchalik kattaki, u, go‗yoki, shaxmat o‗yini qoidalarini bilish bilan 

uni o‗ynay olish malakasiga ega bo‘lish kabidir‖ [6, 14 b.].  

Yuqorida keltirilgan fikrlardan kelib chiqqan holda shuni aytishimiz mumkin-

ki, nafaqat kompetentli yondashuv, uning boshqa yondashuvlar bilan o‗zaro 

munosabatlari va aloqalarining turliligi, balki uni qabul qilish va tushunishning 

chuqurligi – bularning barchasi zamonaviy ta‘limning o‗ziga xos xususiyatlaridir. 

O‗zbekiston Respublikasi oliy ta‘lim tizimining Yevropa ta‘lim tizimiga yaqinlashuvi 

va bosqichma – bosqich o‗qitishning kredit modulli tizimiga o‗tishi ham kompetentli 

yondashuvning o‗zini anglashda ham uning mamlakat ta‘lim tizimidagi roli va o‗rnini 

anglashda yangi bir maydonni yaratdi. 

